Вячеслав Гайзер тшӧктіс решитны оланін мытшӧдъяссӧ врачьяс серти, кодъяс воисны уджавны Воркутаӧ

Коми Республикаса Юралысь тшӧктіс дінмуса Веськӧдлан котырлы Воркутаса администрациякӧд ӧтув бӧрйыны лӧсялана оланін врачьяслы, кодъясӧс Дінмуса йӧзлысь дзоньвидзалун видзан министерство корис уджавны Воркутаӧ. 

«Меным юӧртісны Йӧзӧс ӧтйӧза примитанінлӧн войкытшсайса филиалсянь, мый дас кык врачьяс пиысь кыкӧн, кодъясӧс ми корим уджавны Воркутаӧ, кӧсйӧны ӧткажитчыны сы вӧсна, мый абу оланін. Позьӧ эськӧ вӧлі гӧгӧрвоны тайӧ сьӧкыдлунсӧ, сёрниыс кӧ муніс кутшӧмкӧ мӧд кар йылысь. Но кор сёрнитанторйыс йитчӧма Воркутакӧд, кӧні прӧст муниципальнӧй оланіныс тырмымӧн — тайӧ прӧстӧ некыдзи оз лӧсяв. Ми зілям став вынӧн вӧчны медицина уджсикассӧ ышӧданаӧн, дасьтам торъя специалистъясӧс, вӧзъям подъёмнӧйяс сиктын, стрӧитам выль ФАП-ъяс, а помас став тайӧ уджыс нинӧмӧн оз помась, сы вӧсна мый кар, кодлӧн зэв ыджыд муниципальнӧй оланін фонд, оз вермы аддзыны кык патера врачьяслы? Кора вежон чӧжӧн, Владимир Алексеевич [Тукмаков – Коми Республикалӧн Веськӧдлан котырса Веськӧдлысь] Воркута карса мэркӧд ӧтув разьны тайӧ мытшӧдсӧ. И вӧчны тайӧ решениесӧ сідзи, медым миянлы водзӧ вылӧ эз вӧв яндзим», - тшӧктіс Коми Республикаса Юралысь Вячеслав Гайзер.  

